
   Чул çунă чух тухайрăм тĕнчене

   Николай Ишентей | Сăвă

   Эй, ахăр самана!

Хаярлăхна

Мĕн-ма шеллевсĕр ывăтрăн мана?

Е тăвăл алхаçни, е пăр çапни

Е тепĕр чух ман тĕллĕн чул çуни —

Пур пăтăрмах чуна тăвăрлатать.

Нуша тĕшши сар мăйăр пек тулать.



Тĕнче пĕтмен-ха, эп хуллен çӳретĕп.

Туятăп: вутланса хĕрӳленетĕп.

Чун варринчен темле хăват илетĕп!

Мĕн пулчĕ-ши мана?

Ай шеремет!

Чул çапнăран ман чунăм тĕлкĕшет.

Тивмессерен вут чулĕ пек хĕмлет.



Асаплану парать-им тухăçне —

Чул çунă чух тухайрăм тĕнчене!

  